
1. Ընթացիկ իրավիճակը և իրավական ակտի ընդունման անհրաժեշտությունը
Աշխարհի բոլոր պետությունների համար համընդհանուր խնդիր է  կենդանիների, այդ թվում կենդանիների և մարդու համար ընդհանուր վարակիչ (զոոնոզ) հիվանդությունների դեմ պայքարի միջոցառումների կազմակերպումը։ 
Ծրագրի շրջանակներում, յուրաքանչյուր տարի միջոցառումների իրականացումը միտված է մի շարք վարակիչ հիվանդությունների՝ խոշոր և մանր եղջերավոր կենդանիների բրուցելոզի, խոշոր եղջերավոր կենդանիների տուբերկուլյոզի, լեյկոզի, ձիերի խլնախտի, խոշոր և մանր եղջերավոր կենդանիների և ձիերի սիբիրախտի, խոշոր և մանր եղջերավոր կենդանիների դաբաղի, խոշոր եղջերավոր կենդանիների խշխշան պալարի, հանգուցավոր մաշկաբորբի, պաստերելյոզի, խոզերի դասական ժանտախտի, թռչունների կեղծ ժանտախտի նկատմամբ պատվաստված անասնագլխաքանակի կայուն վարակամերժության ֆոնի ապահովմանը։
ՀՀ էկոնոմիկայի նախարարության «Գյուղատնտեսական ծառայությունների կենտրոն» պետական ոչ առևտրային կազմակերպությանը, համաձայն ՀՀ կառավարության 2003 թվականի փետրվարի 6-ի N 138-Ն որոշման, վերապահված է ապահովել կենդանիների, կենդանիների և մարդու համար ընդհանուր վարակիչ հիվանդությունների նկատմամբ կանխարգելիչ միջոցառումների իրականացումը։
Սույն նախագծի իրականացումն անհրաժեշտ նախապայման է նաև  ՀՀ կառավարության 2021 թվականի նոյեմբերի 25-ի «Հայաստանի Հանրապետությունում դաբաղ հիվանդության շճահետազոտության ծրագիրը, միջոցառումների կատարման ժամանակացույցը,  նմուշների հավաքագրման տվյալների և լաբորատոր փորձաքննության արդյունքերի ձևերը հաստատելու մասին» N 1939-Լ որոշման կատարումն ապահովելու համար։

2. Ընթացիկ իրավիճակը և խնդիրները
Սույն նախագծի ընթացիկ իրավիճակը կայանում է նրանում, որ ՀՀ կառավաության 2012 թվականի փետրվարի 23-ի «Հայաստանի Հանրապետությունում 2012-2014 թվականներին գյուղատնտեսական կենդանիների պատվաստման ծրագիրը հաստատելու մասին» N 206-Ն որոշումը, համաձայն «Նորմատիվ իրավական ակտերի մասին» ՀՀ օրենքի 37-րդ հոդվածի 2-րդ մասի, համարվում է ժամկետային և նման դեպքում նորմատիվ իրավական ակտն ուժը կորցրած ճանաչելու վերաբերյալ առանձին նորմատիվ իրավական ակտ չի ընդունվում:
Հարկ է նշել, որ հանրապետությունում յուրաքանչյուր տարի «Պետական բյուջեի մասին» ՀՀ օրենքով  ծրագրի գծով սահմանվող միջոցների հաշվին իրականացվում է անասնահակահամաճարակային կանխագելիչ և ախտորոշիչ միջոցառումներ «Գյուղատնտեսական կենդանիների պատվաստում» պետական պատվերի ծրագրի շրջանակներում: Ծրագրի շրջանակներում իրականացվող միջոցառումների ցանկը բխում է ՀՀ կառավարության 2006 թվականի օգոստոսի 3-ի «Կենդանիների կարանտինային, հատուկ վտանգավոր և պարտադիր ծանուցման ենթակա հիվանդությունների ցանկը հաստատելու մասին»  N 1081-Ն որոշումից։  
Ծրագրի հետագա ֆինանսավորման համար անհրաժեշտ է ապահովել իրավական հիմքը։

3. Կարգավորման նպատակը և բնույթը
Ծրագրի շարունակական իրականացման նպատակն է ապահովել կենդանիների, կենդանիների և մարդու համար ընդհանուր վարակիչ հիվանդությունների նկատմամբ պատվաստված վարակամերժ անասնագլխաքանակ, կենդանիների և մարդու համար ընդհանուր վարակիչ հիվանդություններից ազգաբնակչության պաշտպանվածության բարձր մակարդակ։
Սույն նախագիծն ապահովում է իրավական ակտ, որի համաձայն ծրագրի շրջանակներում նախատեսված միջոցառումների իրականացման համար յուրաքանչյուր տարի մշակվում և կազմվում է բյուջետային հայտ։
Միաժամանակ նախագծի ընդունմամբ լրացուցիչ ֆինանսական միջոցների անհրաժեշտություն չի առաջանում՝ պետական բյուջեում եկամուտների և ծախսերի էական ավելացում կամ նվազում չի նախատեսվում: 
4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է ՀՀ էկոնոմիկայի նախարարության կողմից։
5. Ծրագրի ֆինանսավորումը և իրականացված միջոցառումների քանակն 
ըստ տարիների
Ծրագիրն իրականացվում է յուրաքանչյուր տարի «Պետական բյուջեի մասին» ՀՀ օրենքով ծրագրի գծով սահմանվող միջոցների հաշվին։ 
Ծրագրի ֆինանսավորումը և իրականացված միջոցառումների քանակն ըստ վերջին 5 տարիների՝
2018 թվականին ծրագրի պետական բյուջեն ՀՀ կառավարության 2017 թվականի հուլիսի 6-ի N 818-Ն որոշման համաձայն կազմել է 1 348.003,2 հազ. դրամ, իրականացվել է 8156380 հատ միջոցառում,
2019 թվականին ծրագրի պետական բյուջեն ՀՀ կառավարության 2018 թվականի դեկտեմբերի 27-ի N 1515-Ն որոշման համաձայն կազմել է 1 377.128,6 հազ. դրամ, իրականացվել է 7646145 հատ միջոցառում,
2020 թվականին ծրագրի պետական բյուջեն ՀՀ կառավարության 2019 թվականի դեկտեմբերի 26-ի N 1919-Ն որոշման համաձայն կազմել է 1 448.429,3 հազ. դրամ, իրականացվել է 7356976 հատ միջոցառում, 
2021 թվականին ծրագրի պետական բյուջեն ՀՀ կառավարության 2020 թվականի դեկտեմբերի 30-ի N 2215-Ն որոշման համաձայն կազմել է 1 448.429,3 հազ. դրամ, իրականացվել է 5133219 հատ միջոցառում,
2022 թվականին ծրագրի պետական բյուջեն ՀՀ կառավարության 2021 թվականի դեկտեմբերի 23-ի N 2121-Ն որոշման համաձայն կազմել է 1 343.719,0 հազ. դրամ, նախատեսված է իրականացնել 4343935 հատ միջոցառում։ Հարկ է նշել, որ որոշմամբ հաստատված ֆինանսական միջոցները բավարար չեն հանրապետությունում լիարժեք իրականացնել հակադաբաղային մրջոցառումները։
Այս կապակցությամբ հայտնում եմ, որ հանրապետությունում դաբաղ հիվանդության նկատմամբ կայուն անասնահամաճարակային իրավիճակը և միջազգային պայմանագրերի կատարումն ապահովելու նպատակով անհրաժեշտություն է առաջացել ձեռք բերել ևս 1800000 մլ հակադաբաղային պատվաստանյութ՝ 1060107 հատ (խոշոր և մանր եղջերավոր կենդանիներ) միջոցառումներն լիարժեք իրականացնելու նպատակով։   
Արդյունքում 2022 թվականին նախատեսվում է իրականացնել 5404042 հատ միջոցառում։   
6. Կապը կառավարության ծրագրի և ռազմավարական ծրագրերի հետ
Համաձայն ՀՀ կառավարության ծրագրի մասին ՀՀ կառավարության 2021 թվականի օգոստոսի 18-ի N 1363-Ա որոշման 2.4-րդ կետի՝  Գյուղատնտեսությունը բաժնի ապահովել կենդանիների և բույսերի հիվանդությունների կանխարգելման արդյունավետ համակարգի ներդրումը:

7.  Ակնկալվող արդյունքը
Նախագծի ընդունման արդյունքում կապահովի կենդանիների, կենդանիների և մարդու համար ընդհանուր վարակիչ հիվանդությունների նկատմամբ պատվաստված վարակամերժ անասնագլխաքանակ, հնարավոր վարակիչ հիվանդությունների ներթափանցման ռիսկերի կառավարում՝ բռնկման և տարածման կանխումը, կստեղծվեն բարենպաստ պայմաններ անասնաբուժասանիտարական տեսակետից բարձրորակ անասնապահական մթերքի և հումքի արտադրության արտահանման և ներկրման համար, կբարելավի համախառն ներքին արտադրանքի տնտեսական ակտիվության ցուցանիշը։ 
Միաժամանակ նախագծի ընդունման արդյունքում կապահովի միջազգային համագործակցության պարտավորությունների կատարումը։
